Maandag

Efe.1:4-6;2:8-19; 3: 5, 6; Rom. 10: 1 — 4. Teks: Efe. 2: 14. Tema: "God maak
sy kinders tuis in sy liefde. Hy maak hulle nié aktiviste vir sy liefde nie." Kan ander
mense se kinders o0oit 'n ouer se eie kinders vreemdelinge en bywoners in hulle eie
ouerhuis maak? Kan ouers ooit hul eie kind 'n vreemdeling en bywoner in hul huis
maak terwyl hulle ander mense se kinders liefhé asof dit hul eie kinders is? Daar kan
nie sulke ouers wees nie! Tog is dit presies wat die Jode met God doen. Hulle maak
asof God sy eie kinders vreemdelinge en bywoners in sy liefde maak, maar hulle wie
nie sy eie kinders is nie, liefhet asof Hy hulle Vader is! Dit is wat die Jode in die huwe
Christelike gemeentes in die gebied wat vandag Turkye is, gedoen het. Die Jode
kaap God en maak God se kinders vaderloos! Dit is die geestelike geweld en
vyandskap van Jode teen kinders van die Here wat Paulus in Efesiérs 2 aanspreek.
Paulus stel die kontras in Efesiérs 2 tussen twee verskillende soorte mense: mense
wie by God vreemdelinge en bywoners is (2: 29) teenoor mense wie die huisgesin
van God is: medeburgers, mede-erfgename, medelede en deelgenote aan dieselfde
belofte. (2: 19, 3: 6) God sélf maak hierdie skeiding tussen hulle wie Hy as kinders
aanneem soos Hy dit goeddink (1:5) en hulle wie Hy as God nié as sy kinders
aanneem nie. Hulle vir wie God as kinders aanneem is die huisgesin van God. (2:
19) en hulle wie Hy nie as sy kinders aanneem nie, is vreemdelinge en bywoners in
sy liefde. (2:19) God is ook goed vir mense wie vreemdelinge en bywoners vir sy
liefde is. Hy versorg, bewaar en genees hulle. (Mat. 5: 45) Daarom is die Jesus
Christus die Here wat op hierdie oomblik alle mense van Chinese tot Peruviane van
die Covid-19 virus genees. Terwyl die Here egter vir hierdie mense goed is, sluit Hy
self hulle nie in sy liefde in nie. Daarom is hulle vreemdelinge en bywoners vir die
liefde wat God net vir sy kinders het God - al is God ook goed vir hulle. Preek
beskikbaar op Google by ngkerklevubu.co.za ds. Petrus

Dinsdag

Efe.1:4-6;2:8-19; 3: 5, 6; Rom. 10: 1 — 4. Teks: Efe. 2: 14. Tema: "God maak
sy kinders tuis in sy liefde. Hy maak hulle nié aktiviste vir sy liefde nie." God sluit alle
mense in sy goedheid in. Waarin God mense nie insluit wie Hy nie as kinders
aanneem nie stel Paulus so: “ Hulle is nie ingesluit in die burgerskap van Israel nie,
maar vervreem daarvan; Hulle het nie deel van God se verbondsbeloftes gehad nie,
maar was vervreem daarvan; God was nie hulle God nie en hulle het sonder God hul
eie afgode gemaak en aanbid; Hulle was sonder enige hoop op die Messias wat
hulle sal kom verlos van hul sondigheid; Hulle was nie ingesluit in God se liefde nie,
maar ver van sy liefde. (Efe. 2) Voor Christus se koms was Israel as volk die draer
van hierdie beloftes van God en kon jy net deel van God se verbondsliefde wees
deur 'n lid van die volk Israel te wees. En toe word die geheimenis van die Messias,
Jesus Christus openbaar. (Efe. 3: 5.6) Die geheimenis van Christus is dat heidene
deel van God se verbondsliefde word. (3:6) Ons mag ons nie met hierdie geheimenis
misgis nie. Die onbekende oor die Messias was nooit dat mense uit ander volke,



kulture, nasies en godsdienste nié deel van God se verbondsliefde kan word nie. Uit
feitlik elke ander kultuur, volk en nasie het mense deel van God se verbondsliefde
geword, voor die koms van Jesus Christus. (Hand. 2: 9 — 11) “Proseliete” in Hand. 2
beteken juis hulle wat hul tot God bekeer het en nou deel van Israel is, al is hul van
ander volke, nasies en kulture. Wat is die geheimenis van Jesus Christus vir die
eerste keer bekend gemaak het? Dit was dat jy deel van God se verbondsbelofte
word, sonder dat jy deel van die volk Israel word. Christus het Israel se posisie as
volk oorgeneem. Hy as Messias is nou die draer God se beloftes, nie meer die volk
Israel nie. (Mat. 2: 15) Nie meer de volk Israel wat uit Egipte geroep is, is die draer
van God se verbondsbeloftes nie, maar Jesus Christus wie God die Vader as sy
Seun uit Egipte geroep het. Preek beskikbaar op Google by ngkerklevubu.co.za Ds.
Petrus

Woensdag

Efe.1:4-6;2:8-19; 3: 5, 6; Rom. 10: 1 — 4. Teks: Efe. 2: 14. Tema: "God maak
sy kinders tuis in sy liefde. Hy maak hulle nié aktiviste vir sy liefde nie." Die
geheimenis van Christus is dat jy aan God se verbondsliefde deel kry omdat jy
ingesluit is in Christus se liggaam as mens, sonder dat jy 'n lid van die volk van Israel
hoef te wees. Daarom kry Jode en heidene in en deur sy liggaam wat gekruisig was
en deur sy dood as mens, sy bloed, deel aan God se volle verbondsliefde. (2: 14, 16.
3: 6) Jode én heidene se eenheid met wie Christus vir hulle as mens is, maak hulle
op een en dieselfde wyse deelgenote van God se belofte, méde-erfgename van God
se liefde en médeburgers van die huisgesin van God. So kry enige gelowige mens
uit elke volk, taal en nasie op een en dieselfde wyse deel van God se liefde in
Christus sénder dat hulle ooit weer een volk, een nasie of een taal hoef te wees. Dit
is die geheimenis van Christus. Net mense se eenheid met Christus as mens in die
hemel laat hulle deel in God se VOLLE liefde as Vader sonder enige burgerskap van
enige ander gemeenskap, volk, taal en nasie. Wat is die middelmuur van
vyandskap? Dit is glad nie God se muur nie! God rig nooit mure van vyandskap
tussen Hom en mense op nie! God rig ook nie tussen Hom en goddeloses mure van
vyandskap op nie. Christus het vir goddeloses gesterf wat in sonde leef en van hul
kant af God se vyande is. (Rom. 6: 6 — 8) Hierdie middelmuur van vyandskap in
Efesiérs 2 is 'n skeiding wat die Sadduseérs, Fariseérs en Skrifgeleerdes van die
Judaisme oprig tussen hulle en God aan die een kant en die kinders van God aan
die anderkant! Wat is hierdie middelmuur van vyandskap wat hulle oprig? Paulus stel
dit helder en duidelik: “die wet met sy eise en reéls.” Hierdie wet is die Tien Gebooie
van God met al uitgebreide eise en reéls deur die hele Bybel. Die Judaiste het God
se Gebooie gebruik om tussen hulle en God se kinders 'n middelmuur van
vyandskap op te bou. Preek beskikbaar op google by ngkerklevubu.co.za Ds. Petrus

Donderdag

Efe. 1:4-6;2: 8-19; 3: 5, 6; Rom. 10: 1 — 4. Teks: Efe. 2: 14. Tema: "God maak
sy kinders tuis in sy liefde. Hy maak hulle nié aktiviste vir sy liefde nie." God het nie 'n
middelmuur van vyandskap, nie tussen Hom en sy kinders of tussen Hom en Jode,



goddeloses en sondaars nie. Inteendeel! Hierdie middelmuur van vyandskap deur
die Tien Gebooie het Christus afgebreek. Hy het hierdie muur wat die Jode tussen
hulle en heidene, tussen hulle en God se verbondskinders in Israel en tussen God
en mense soos hulle dit voorhou, afgebreek! Hoe? Deur twee groepe een en
dieselfde nuwe mens te maak! Watter twee groepe?

a. Hulle wat volgens hoofstuk twee in sonde leef asof sonde liefde is en so6 kinders
van die ongehoorsaamheid is

en

b. hulle wat hulle self beywer om hulself vir God reg en goed te wil maak deur hoe
bekeerd, gehoorsaam en liefdevol hulle volgens God se wet leef!

Deur al twee hierdie groepe mense in te sluit in Christus, maak God die Vader hulle
heilig, onberispelik en regverdig vir sy liefde deur wat Christus vir hulle doen. (Ef. 1:
4; 4: 24) Daarom stel Paulus dit wat God ons in Christus maak kom nié uit onsself
nie, nié uit ons werk volgens God se wet nie, maar dis 'n gawe van God! (Ef. 2: 9) Op
hierdie wyse maak God die Vader heidene én Jode mense wat weer vir God goeie
werke kan doen, waarvoor Hy hulle gemaak het, omdat God hulle regverdig en heilig
maak - nie hulle wat hulself so maak nie. Waar God goddeloses én yweraars vir God
se wet op hierdie wyse, in Christus, reg en heilig maak vir sy liefde en diens, kan
daar nie meer 'n middelmuur van vyandskap tussen hierdie lede opgerig word nie.
Want die wet as voorwaarde hoe jy jouself vir God moet reg en heilig maak, hoe jy
moet leef om reg en heilig vir God se liefde te wees, het God sélf deur Christus
weggevat. Preek beskikbaar op Google by ngkerklevubu.co.za Ds. Petrus

Vrydag

Efe.1:4-6;2: 8-19; 3: 5, 6; Rom. 10: 1 — 4. Teks: Efe. 2: 14. Tema: "God maak
sy kinders tuis in sy liefde. Hy maak hulle nié aktiviste vir sy liefde nie." Dit is volgens
Rom. 10: 1- 4 die yweraars vir God se saak, vir sy liefdeswet, wat besig is om die
middelmuur van vyandskap stééds op te bou en staande te hou tussen God en sy
kinders wie Hy as God in sy liefde insluit. Vandag word hierdie yweraars vir God
aktiviste,

* aktiviste vir God se liefde en

* aktiviste vir God se koninkryksake

genoem.

Hierdie yweraars glo hulle het alles wat God in sy wet stel, reg gedoen om hul liefde
vir God te regverdig en te heilig. Maar watter soort mense maak hulle hulsélf met
hierdie ywer vir God? Hulle het hulself met hul misplaasde ywer vir God,
vreemdelinge en bywoners in sy liefde gemaak want hulle wou hulsélf vir God reg,
goed, gunstig en heilig maak deur hul liefde vir Hom! Dit is die bitter ironie van hul
geestelike waan (Rom. 10: 2). Daarteenoor: God maak sondaars deel van sy liefde
deur hulle medelede van die liggaam van Christus te maak en s6 mede-erfgename
van alles wat Christus bewerk het. Dit is God se manier: uit genade, deur geloof reg
en heilig vir God se liefde. Maar die yweraars vir God het hul eie manier: hulle steur
hulle nie aan God se manier nie. Wie hulle nie aan God se manier steur hoe om in
sy liefde te deel en te leef nie, is mos niks anders as vreemdelinge vir God se liefde



en bywoners in God se liefde nie. Daarom is dit altyd aktiviste vir God se liefde wat
nie God se liefde vir sondaars ken nie. Aktiviste vir God se liefde is vir sy liefde
vreemdelinge en bywoners. Hulle is nie deel daarvan nie. Dit is hulle wie God se
ware kinders vreemdelinge in God se liefde probeer maak deur tussen God en sy
kinders die wet weer as 'n muur van skeiding op te bou. Maar... God se kinders is
tuis in sy liefde, terwyl aktiviste vir God vreemdelinge vir en bywoners in sy liefde is.
Ons glo nooit in hal middelmuur van vyandskap wat hulle met halle liefdesywer
tussen ons en God probeer oprig nie. Preek beskikbaar op Google

by ngkerklevubu.co.za Ds. Petrus



